
Mamlakatimizning ta’lim sohasidagi innovatsion islohotlari tizimida bo‘lajak 

pedagog shaxsini shakllantirishning asosi bo‘lgan kasbiy tayyorgarlik sifatini oshirish 

muammosi alohida o‘rin tutadi. Jamiyatimizda ta’lim sifatini oshirish talabalarning 

mustaqil ijodiy tafakkurini o‘stirish, pedagogik jarayonda innovatsion 

texnologiyalardan keng va samarali foydalanishnigina emas, balki, mazkur jarayonni 

rejalashtiruvchisi, amalga oshiruvchisi va boshqaruvchisi bo‘lgan o‘qituvchining 

kasbiy kompitentligi, kasbiy tayyorgarligini shakllantirish masalasiga chuqurroq 

yondashuvni talab etadi.  

 Ta`lim-tarbiya tizimini tubdan isloh qilish, uni zamon  talablari darajasiga 

ko`tarish, kelajak uchun barkamol avlodni tarbiyalash ishlari  Davlat siyosatining 

ustivor yo`nalishiga aylandi.   

Hozirgi kunda Mustaqil Respublikamizda barkamol, har tomonlama  rivojlangan 

mutaxassislarni tayyorlash va ularga ta`lim berish jarayoniga  o`qitishning yangi, 

zamonaviy usul va vositalaridan samarali foydalanilmoqda.  O`qituvchi bilim 

olishning yagona manbai bo`lib qolishi kerak emas, balki  talabalar mustaqil ishlash 

jarayonining tashkilotchisi, maslahatchisi, o`quv jarayonining boshqaruvchisi bo`lishi 

lozim. 

Jamiyatimizda yangi ijtimoiy munosabatlarning shakllanishi, ta’limning dunyo 

ta’lim tizimiga integratsiyalashuvi, demokratiyalash va taraqqiy ettirish 

jarayonlarining rivojlanishi ta’lim jarayonida zamonaviy pedagogik texnologiyalarga 

yangicha yondashuv zarurligini taqozo etmoqda. «Kadrlar tayyorlash milliy dasturi»da 

zamonaviy pedagogik texnologiyalarni joriy qilish va o‘zlashtirish zarurligi ko‘p marta 

takrorlanib, ularni o‘quv muassasalariga olib kirish zarurligi uqtirilgan. 

Fikrimizning tasdig‘i sifatida kimyo fanini o‘qitish jarayonida zamonaviy ta’lim 

talablariga javob beraoladigan, rivojlangan xorijiy mamlakatlarning ilg’or tajribasini 

ta’lim jarayoniga olib kirish va qo‘llash bugungi ta’lim sohasining dolzarb 

muammolaridan biridir. 

Chin eritmalar. 

Ko`pchilik kimyoviy o`zgarishlar, shu jumladan texnologik jarayonlar 

eritmalarda kechadi. Xomashyo va mahsulotlar sifatini nazorat qilish, kimyoviy 

jarayonlar mexanizmini to`liq o`rganish, moddalarni sintez qilish, ularning xossa va 

tuzilishlarini aniqlash uchun eng ko`p qo`llaniladigan sistemalar - eritmalardir. 

Eritma - ikki yoki undan ortiqcha komponent (tarkibiy qism) dan iborat bo`lgan 

gomogen sistemadir. 

Eritmalarning hosil bo`lishi. 

Eritmalarning hosil bo`lishini fizikaviy va kimyoviy (gidratlar) nazariyalari 

quyidagicha tushuntiradi. 

Eritma erituvchilarda turli modda molekulalarini tarqalib ketishi, ya`ni erishi 

natijasida hosil bo`ladi. Qattiq moddalar erishida uning sirtidagi molekulalar erituvchi 

molekulalari ta`sirida sirtdan "uzilib" eritmaga o`tadi. Diffuziya hodisasi va 

molekulalalaro ta`sir tufayli molekulalar eritma "ichiga" singib ketadi. Shu tariqa 

kristall panjarani tashkil etgan barcha molekulalar (eritma erigan moddaga 

to`yinmaguncha) eritmaga o`tadi va eritma hosil bo`ladi. Bu jarayon natijasida bir jinsli 

sistema hosil bo`ladi va bunda erituvchining tabiati va qattiq moddaning tuzilishi, 

kimyoviy xossasi asosiy rolni o`ynaydi. 

Moddalarning eruvchanligi. 

Moddalarning eruvchanligi deb, ayni temperaturada 100 g. erituvchida erigan 

moddaning gramm miqdoriga aytiladi.Odatda buni moddalarning "eruvchanlik 

koeffitsienti" deyiladi. 

Kengroq ma`noda moddalarning eruvchanligi sifatida ayni sharoitda to`yingan 

eritmaning konsentratsiyasini qabul qilsa ham bo`ladi.Shunga muvofiq, eruvchanlik 

miqdoran erigan modda massasining to`yingan eritma massasiga nisbatini ifodalovchi 

foiz qiymatga tengdir. Ba`zan 1 litr to`yingan eritmadagi erigan moddaning "mol" lar 

soni ham moddaning eruvchanligi deyiladi. 

Dietil efiri (C2H5 - O - C2H5) xona temperaturasida suvda cheklanmagan miqdorda 

eriydi, ya`ni suv va efir aralashmasi ikki qavatdan iborat bo`ladi. Yuqori qatlam - 

suvning efirdagi to`yingan eritmasi bo`lsa, pastki qatlam efirning suvdagi to`yingan 

eritmasidir. Temperaturaning ortishi bu moddalarni bir-biridan eruvchanligini oshiradi 

va ma`lum temperaturada ikkala modda o`zaro xohlagan nisbatda aralashadi. 

Ba`zi gazlarning suvda eruvchanligi "ml/100 ml H2O" 

GAZ Eruvchanligi Gaz 

 

Eruvchanligi 

00 200C 200C 00 

Vodorod 2,15 1,8 SO2 171 87.8 

Kislorod 4,9 3,1 Cl2 461 236 

Azot 2,35 1,5 N2 5,5 3,3 

Ammiak -- 700 NH3 -- -- 

 

 Moddalarning eruvchanlik koeffitsientiga ko`ra to`yinmagan, to`yingan va o`ta 

to`yingan eritmalarga ajratiladi. 

To`yinmagan eritma. Ayni temperaturada ma`lum miqdor erituvchida erish 

koeffitsientidan kam miqdordagi modda erishidan hosil bo`lgan eritma - to`yinmagan 

eritma deyiladi. Agar eruvchanlik grafigiga e`tibor berilsa, 200C da 100 ga suvda 36 g. 

NaCl eriydi. Agar shu sharoitda 15 g. NaCl erisa, to`yinmagan eritma hosil bo`ladi. Bu 

eritmada yana qo`shimcha 21 g. modda eritib to`yingan eritma hosil qilinadi. 

 To`yingan eritma - ayni temperaturada ma`lum miqdordagi erituvchida erish 

koeffitsientiga teng yoki undan ko`proq miqdordagi modda erishidan hosil bo`lgan 

eritmadir. To`yingan eritmada doimo erigan modda miqdori kristall (erimay qolgan) 

modda miqdori bilan muvozanatda bo`ladi, ya`ni eritmaga o`tayotgan zarrachalar soni 

eritmadan kristalga o`tayotgan molekulalar soniga teng bo`ladi. 

 O`ta to`yingan eritma.Agar to`yingan eritmada erigan modda ustiga yana shu 

moddadan qo`shib temperatura oshirilib boraverilsa ortiqcha qo`shilgan modda erib 

ketadi. Yana modda qo`shilib temperatura oshirilsa modda yana erib ketadi va natijada 

o`ta to`yingan eritma hosil bo`ladi. O`ta to`yingan eritmalar azaldan (T.E.Lovis, 1794 

y) ma`lum bo`lib, ular oddiy sharoitda  noturg`un sistemadir. 

Kimyo fanini o`qitishda bugungi kunda quyidagi innovatsiyalar va ta`lim 

texnologiyalari qo`llanilmoqda. Innovatsion texnologiyalar talabalarning faol hayotiy 

munosabatlarini shakllantirishga qaratilgan.Ularga o`quv jarayonidagi yangi shakldagi 

interaktiv usullar kiradi. 

“TUSHUNCHALAR TAHLILI” METODI 

Metodning mohiyati. Ushbu metod o‘tilgan (chorak, semestr yoki yilida tugagan) 

predmeti yoki bo‘lim barcha mavzularini o‘quvchilar tomonidan yodga olish, biron-bir 

mavzu bo‘yicha o‘qituvchi tomonidan berilgan tushunchalarga mustaqil ravishda o‘z 

izohlarini berish, shu orqali o‘z bilimlarini tekshirib baholashga imkoniyat yaratish va 

o‘qituvchi tomonidan qisqa vaqt ichida barcha o‘quvchilarni baholay olishga 

yo‘naltirilgan. 

Metodning maqsadi. O‘quvchilarni mashg‘ulotda o‘tilgan mavzuni egallaganlik 

va mavzu bo‘yicha tayanch tushunchalarni o‘zlashtirib olinganlik darajalarini aniqlash, 

o‘z bilimlarini mustaqil ravishda erkin bayon eta olish, o‘zlarining bilim darajalarini 

baholayo olish, yakka va guruhlarda ishlay olish, safdoshlarining fikriga hurmat bilan 

qarash, shuningdek, o‘z bilimlarini bir tizimga solishga o‘rgatish. 

Metodning qo‘llanishi: o‘quv mashg‘ulotlarining barcha turlarida (dars 

boshlanishi yoki dars oxirida, yoki predmetining biron-bir bo‘limi tugallanganda) 

o‘tilgan mavzuni o‘zlashtirilganlik darajasini baholash, takrorlash, mustahkamlash 

yoki oraliq va yakuniy nazorat o‘tkazish uchun, shuningdek, yangi mavzuni 

boshlashdan oldin o‘quvchilarning bilimlarini tekshirib olish uchun mo‘ljallangan. 

Ushbu metodni mashg‘ulot jarayonida yoki mashg‘ulotning bir qismida yakka, kichik 

hamda jamoa shaklida tashkil etish mumkin. Metoddan uyga vazifa berishda ham 

foydalansa bo‘ladi. 

Mashg‘ulotda foydalaniladigan vositalar: tarqatma materiallar, tayanch 

tushunchalar ro‘yxati, qalam (yokiruchka), slayd. 

XULOSA 

Kimyo fanini o`qitish jarayonida innovatsion ta`lim texnologiyalarini keng joriy 

etish uchun ta`lim muassasalarida faoliyat olib borayotgan professor-o`qituvchilarga 

innovatsion ta`lim texnologiyalarini optimal qo`llash 

 masalalari bo`yicha o`z sohasining yetuk mutaxassislarini jalb etgan holda 

maxsus seminar treninglar tashkil etish lozim. 

 Taklif qilinayotgan ushbu metodik tavsiyalarning  sаmarali natijasi ijobiy tahlili, 

amaliy ahamiyati juda katta bo’lib, ungan uzluksiz ta’limning barcha sohalarida 

ishlayotgan kimyo fani o’qituvchilari o’z faoliyatida foydalanishlari mumkin. 

